
१६. चुलीवरची खीर

l	 ऐकूया. गाऊया.

चुलीवरची खीर एकदा पुरीला हसली
कढईतली पुरी मग गुरफटून बसली
काही केल्या खुलेना, जरा सुद‌्धा फुलेना
झाऱ्यानं टोचलं, ते ही तिला बोचलं
अशी थट्टा पुरीच्या काळजाला डसली

	 पुरी झाली लाल, तिचे फुगले गाल
	 मन आले भरू, डोळे लागले झरू
	ति थून उठून तरातरा ताटात जाऊन बसली

खीर थंड झाली वाटीत बसून आली
लाडे लाडे खीर मग पुरीजवळ गेली
‘‘पुरीताई पुरीताई बघ जरा इकडे
माझे म्हणणे ऐक गडे’’... पण अं हं...
चार शब्द ऐकेल तर पुरी ती कसली

	तिकड ून ताई आली,तिने युक्ती केली
	खि रीची नि पुरीची खूप गट्‌टी झाली
	 तेव्हापासून त्यांची जोडी पक्की होऊन बसली
	क ढईतील पुरी मग कध्धी नाही रुसली
					     - निर्मला देशपांडे

l	 कोण ते लिही. 
(अ)	 पुरीला हसणारी ............................

(आ)	 ताटात जाऊन बसणारी ............................

l	 खिरीची आणि पुरीची गट्टी होण्यासाठी ताईने कोणती युक्ती केली असेल ते सांग.

l	 जेवणात खीर, पुरी यांची जोडी असते. तशी तुझ्या जेवणात कोणत्या पदार्थांची जोडी असते ते सांग.

l	 शेवटच्या अक्षरांचा उच्चार सारखा असणाऱ्या कवितेतील शब्दांच्या जोड्या शोधून पाटीवर लिही.

l	 पुढील शब्दांच्या जोड्या वापरून एकेक वाक्य सांग.
	 पातेले-खीर	 कढई-	पुरी		      झारा-पुरी

	 ताट-जेवण	 वाटी-वरण, आमटी

l	 तुझ्या बाबतीत हे केव्हा घडले ते सांग.
	 गट्टी होणे, जोडी पक्की होणे, रुसून बसणे, आनंद होणे, वाईट वाटणे

अमेय	:	 अगदी थोड्यावेळापूर्वीच माझा कुत्रा हरवलाय.
श्रुती 	 :	 अरे, मग पेपरात (वर्तमानपत्रात) जाहिरात 
		द  ेऊया का?
अमेय 	: 	अरे, पण काय उपयोग? माझ्या कुत्र्याला कुठे  
		  वाचता येते.

सारे हसूया.

l	 वाच. शिक्षकांकडून समजून घे.
	 कोणत्याही कामाची ही तीन आवश्यक अंगे आहेत. काम 

जाणून केले पाहिजे, नेटके केले पाहिजे, वेगाने केले पाहिजे. 
हे तिन्ही गुण साधले म्हणजे काम साधले.

                 - विनोबा भावे

काम व्यवस्थित होण्यासाठी तू काय काय करशील?


